
Written Verses of Meri Maiya Bhajan 
 
Dar Khol Pujari Bhavano Ke Maiya Ke Darshan Paane De 
Tera Bhala Karegi Jagdambe Mujhe Gufa Ke Andar Jaane De 
 

Ganga Yamuna Saraswati Se Pawan Jal Main Laya Hoon 
Jagdambe Maharani Ko Snan Karane Aaya Hoon 
Chola Chunri Aur Chudhiyan Maa Ko Arpan Kar Doonga 
Main Paapi Hoon Maa Ke Samne Aaj Samarpan Kar Doonga 
Karne De Maa Se Bhent Mujhe 
Charno Mein Bhent Chadhane De 

Dar Khol Pujari Bhavano Ke Maiya Ke Darshan Paane De 
Tera Bhala Karegi Jagdambe Mujhe Gufa Ke Andar Jaane De 

 

Yeh Dekho Maa Se Milne Mein Bade Punya Ka Kaam Hai Yeh 
Tu Hai Sewadar Yahan Ka Meri Maa Ka Dham Hai Yeh 
Kya Bigdega Tera Maa Se Main Do Batein Kar Loonga 
Maiya Ki Mamta Se Apni Khali Jholi Bhar Loonga 
Jagdati Ke Aage Mujhko Bhi 
Daman Apna Phailane De 

Dar Khol Pujari Bhavano Ke Maiya Ke Darshan Paane De 
Tera Bhala Karegi Jagdambe Mujhe Gufa Ke Andar Jaane De 

 

Teri Aarti Puja Mein Main Koi Vighan Na Daloonga 
Bolke Ik Jaikara Aasan Main Ik Aur Laga Loonga 
Rahmat Bhari Nazar Dadi Ki Sayad Mujh Pe Pad Jaye 
Mere Chanchal Man Pe Maa Ki Bhakti Ka Rang Chadh Jaye 
Maiya Ke Paras Charno Mein 
Do Pal To Shish Jhukane De 

 



Dar Khol Pujari Bhavano Ke Maiya Ke Darshan Paane De 
Tera Bhala Karegi Jagdambe Mujhe Gufa Ke Andar Jaane De 

